
OUDERLING
PLIGSTAAT
PLIGTE
1.
Ampte is gawes en dienste waardeur God mense wat Hy in en deur Christus verlos het, tot geloof in Hom bring.  Deur die ampte rus Hy die gelowiges toe vir hulle dienswerk in die wêreld en vir die opbou van die Kerk tot die werklike eenheid in Christus.
2.
Ordinansie 2 omskryf die ampte in die Kerk.

3.
In Ordereel 2.3 word die ampsopdrag vir die ouderling soos volg omskryf:  

3.1

doen hulle dienswerk in ooreenstemming met die beloftes afgelê by bevesti-ging en die gemeentelike bedieningsplan
3.2

bestudeer gereeld die Bybel en dink na oor die aard en inhoud van die geloof aan die hand van die belydenisskrifte, sodat hulle hulle taak behoorlik kan verrig

3.3

besoek al die gesinne, lidmate en ampsdraers in die wyke in ooreenstemming met die gemeentelike bedieningsplan waartydens die Bybel gelees, gebid en 'n kerklike gesprek gevoer word

3.4

besoek saam met die predikant die gesinne en lidmate in ooreenstemming met die gemeentelike bedieningsplan

3.5

besoek en ondersteun al die gesinne en lidmate wat in beproewing verkeer of probleme ondervind, indien nodig, saam met die diaken of predikant

3.6

besoek nuwe intrekkers

3.7

spoor die kinders van hulle wyke aan en sorg dat hulle die eredienste, kategese  en die aktiwiteite van die gemeente bywoon

3.8

gee self ook kategese waar nodig

3.9

bevorder  die opvoeding van die kinders van die Kerk en volk

3.10

sorg vir die voortgesette toerusting van jong lidmate en moedig hulle aan om by die dienswerk van die gemeente betrokke te raak

3.11

evangeliseer kerkvervreemdes en kerkloses

3.12

lei lees- en begrafnisdienste indien nodig

3.13

is medeverantwoordelik vir die ordelike bestaan van die gemeente

3.14

is saam met die diakens verantwoordelik vir die insameling van offergawes

3.15

doen konsistoriegebede en lees die Wet en Belydenis voor tydens eredienste

3.16

stel 'n voorbeeld aan die gemeente deur self
3.16.1
eredienste getrou by te woon en deel te neem aan die sakramente

3.16.2
huisgodsdiens te hou, die Woord van God ywerig te bestudeer en daarvolgens te lewe

3.16.3
ouderlinge-, kerkraads-, gemeentevergaderings en gemeentelike byeenkomste   by te woon.

4.
Ouderlinge moet op die volgende let ten opsigte van die insameling van offer-gawes indien daar nog van diakens gebruik gemaak word:  Die diaken besoek verkieslik sy ouderling in die wyk sodat die ouderling kan kontroleer of daar by al die gesinne besoek gedoen is en of die onderstaande korrek verrig is.  
4.1 Lidmate moet in alle gevalle teenoor bedrae voluit teken.

4.2 In gevalle waar 'n bedrag verander of gekanselleer is, moet die betrokke lid-maat by die verandering of kansellasie voluit teken.

4.3 Deurslagpapier moet altyd gebruik word.

4.4 Indien 'n staat gekanselleer word, moet die oorspronklike ook by die kassier ingelewer word.

4.5 Tippex mag nie in die offergaweboeke gebruik word nie.

4.6 Die datum waarop offergawes ontvang word, moet in alle gevalle aangedui word (dit is vir versekeringsdoeleindes).

4.7 Indien lidmate verhuis, word dit in die offergaweboek aangeteken.  
4.8 Skryf die ouderling en diaken se name eerste op die staat.

4.9 Die name word sover moontlik in dieselfde volgorde in die boek geskryf.  
4.10 Die offergaweboek word netjies gehou.  

5. Die ouderling samel offergawes in indien die diaken van die wyk dit om een of ander rede nie kan doen nie.  Indien daar nie 'n ouderling in daardie wyk is nie, moet die skriba of die voorsitter van die diakens betyds genader word.

